
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪৬
এনক আর্ডেন।







সদা অন্যমনা—কি দেখে কি ভাবে যেন।

সংজ্ঞাহীন—দেহে বসে সুবর্ণ গোধিকা!

কল্পনা-কুহকে ভাসে কল্পনার ছবি,—

সে যেন তাদের পাশে, তারা আশে-পাশে;

সেই স্থান, সেই সব, সেই সে আপন,

বিষুব-উত্তর সেই দ্বীপ আপনার;

সেই শিশুগণ; সেই অফুটন্ত স্বর;

সেই এনি; সেই ক্ষুদ্র কুটার তাহার;

সেই কল-ঘর; পর্ব্বত উপরে পথ;

কর্ত্তিত-ময়ূরাকার সেই ঝাউ-গাছ;

পত্রাবৃত গলি-পথ সেই, নিভৃত সে

উদ্যান-বাটীকা; আপন ঘোটক সেই;

সেই তার বিক্রীত তরণী; সেই শীত

নিদারুণ, পৌষ-প্রাতে; নীহার-আচ্ছন্ন

সেই বালুর পাহাড় ঘোর; যেন সেই

মৃদু বৃষ্টি; সেই ঘ্রাণ—পতিত পত্রের;

ধীর গরজন সেই সীসক-বরণ

জলধির চিন্তা মাঝে হেন, বাজে কাণে—

মৃদুল সে ধ্বনি—দূরে কত দূরে, তবু।

শুনিল সে যেন— গির্জ্জার চূড়ায় সেই

		 এই পাতা শেষ সম্পাদিত হয়েছে ০৪:৫৮টার সময়, ২৯ নভেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

